
MINUTI
Il-Minuti tal-Laqgħa Nru. 4 li saret nhar it-Tnejn, 11 ta’ April 2011, ġew konfermati.  

THE CHAIRMAN (Onor. Jesmond Mugliett):  Nistgħu ngħaddu mill-ewwel għall-aġenda tal-lum.

KONTINWAZZJONI TAD-DISKUSSJONI DWAR ŻEWĠ ABBOZZI TA’ AVVIŻI LEGALI:

DAILY PENALTY REGULATIONS, 2011; U

SCHEDULE OF PENALTIES REGULATIONS, 2011
(li jinkludi indirizz lill-Kumitat mis-Segretarju Parlamentari Mario de Marco)

THE CHAIRMAN: Qabel inkomplu d-diskussjoni, hawn is-Segretarju Parlamentari l-Onor. Mario de Marco li jixtieq jindirizza dan il-Kumitat li ovvjament it interacts ħafna mar-remit tiegħu u forsi jidħol ukoll f’din id-diskusjoni dwar il-penalty regulations.  Is-Segretarju Parlamentari de Marco.  

ONOR. MARIO DE MARCO (Segretarju Parlamentari):  Mr Chairman, nirringrazzjakom tal-opportunità li tajtuni biex inkomplu din id-diskussjoni relatata mal-proposta li jkun hemm daily fines u major fines għal min jibni bla permess jew mhux skont il-permess.  Ġbarna l-osservazzjonijiet ta’ dan il-Kumitat li fost l-oħrajn kien tana l-parir li kif kienet qed tiġi proposta oriġinarjament l-kategoriji fejn għandek kategorija A1 kienet ubiquitous items eċċ. imbagħad id-definizzjoni ta’ x’jikkonsisti l-ewwel kategorija, x’jikkonsisti kategorija A2, x’tikkonsisti kategorija B1 jew B2 jew B3, l-affari kienet se tkun kumplikata żżejjed.  Kien hemm ukoll kwestjoni li jekk eventwalment tiġi biex tħallas major fine għax l-affari tiġi forsi sanzjonata jekk għandekx tħallas il-major fine u d-daily fine ukoll u essenzjalment ħadna dawn l-osservazzjonijiet tal-kumitat into consideration.  Fil-fatt xtaqna li nipproponu lil dan il-Kumitat proposta differenti li tisimplifika ħafna iktar l-issue tad-daily fines.  Qed tissimplifikaha għax qegħdin inkissru dawk id-definizzjonijiet kollha li kellkom fi tliet kategoriji ta’ paġna waħda, qed ngħidu ukoll li, se mai, li jiġri huwa li l-multa tkun “tant” fl-ewwel 50 ġurnata, tiżdied sa 100 ġurnata u tkompli tiżdied kull 100 ġurnata oħra allura qed ngħidu li b’hekk għandek inċentiv li tneħħi l-irregolarità kemm jista’ jkun malajr għax iktar ma tħalli l-irregolarità hemmhekk ovvjament iktar se titla’ l-multa u iktar se titla’ a scaletta, però qed nagħmlu dan fil-kuntest u fil-parametri ta’ dak li kien ġie osservat u suġġerit oriġinarjament.  Għal dak li għandu x’jaqsam mal-issue ta’ daily u major fines, jekk m’iniex sejjer żball –  jikkoreġini Dr. Stafrace – li qed nikkonsidraw huwa li jekk se tapplika l-major fine, id-daily fine m’għandhiex tapplika l-ogħla.  Se ngħaddi l-kelma lil Dr Stafrace għall-spjegazzjoni dwar il-proposta l-ġdida u xtaqt ngħaddi kopja ta’ kif qed tiġi proposta.  

THE CHAIRMAN:  Dr Stafrace, jekk jogħġbok, tista’ tispjegalna?  

DR. IAN STAFRACE (Chief Executive Officer, Awtorità ta’ Malta dwar l-Ambjent u l-Ippjanar):  Mr Chairman, wara bosta diskussjonijiet li kellna f’dan il-Kumitat, irrevedejna daqsxejn il-pożizzjoni oriġinali li kienet proposta li, jekk tiftakru, kienet maqsuma f’numru ta’ kategoriji, imbagħad kull kategorija terġa’ tinfetaħ f’numru ta’ każijiet.  Mela, bl-ewwel proposta d-daily fine kienet se tkun marbuta mhux b’kemm se ddum l-illegalità, jiġifieri jekk kienet se tkun multa partikolari tal-ġurnata, kienet se tibqa’ hekk abbażi tat-tip ta’ illegalità.  Il-proposta oriġinali li tressqet quddiem dan il-Kumitat kienet marbuta, il-multa kienet allaċċjata mat-tip ta’ illegalità, imbagħad titħallas bil-ġurnata, però d-durata ta’ kemm se ddum l-illegalità kienet, tista’ tgħid, irrilevanti għax il-multa kienet se tibqa’ kostanti bil-ġurnata skont it-tip ta’ illegalità.  Minħabba s-suġġerimenti u l-kummenti u anke l-concerns li kellkom bħala Membri u kollettivament bħala Kumitat ħarisna lejn option oħra, dik li spjega l-Onor. de Marco, li permezz tagħha l-kategoriji rristrinġejnihom għal tlieta fejn għandek l-kategorija A tista’ tgħid tkopri kollox, jiġifieri evitajna dik il-problema tal-lista, għax imbagħad għandek il-kategorija B u l-kategorija C li huma l-eċċezzjoni, jiġifieri dawk li ma jaqgħux fil-B u fiċ-C, indipendentement mil-lista, jaqgħu taħt il-kategorija A.  

IL-multa, apparti li hija multa ta’ kuljum, inħadmet fuq bażi ta’ kemm inti se ddum bl-illegalità għaddejja u l-multa tiżdied skont kemm inti domt għaddej bl-illegalità.  

Kif għedt qabel kien hemm tmienja jew disa’ kategoriji.  F’kategoriji  B u C li għamilna huwa li qbadna prinċipalment dawk li keinu jaqgħu taħt il-kategorija B fil-proposta oriġinali bi ftit varjazzjonijiet u d-deskrizzjonijiet huma pjuttost sempliċi jiġifieri għandek development within the development zone that consists of a built footprint that exceeds 50 square metres except for greenhouses, agricultural …  

ONOR. CHARLES BUHAGIAR:  Ippermettili ftit, qed taqra “development within the development zone”.  M’iniex qed naraha “within the development zone” imma qed nara “development that consists ...”.  

THE CHAIRMAN:  Naħseb li m’għandniex l-istess tabelli.  

DR. IAN STAFRACE:  Jidher li tqassmu t-tabelli l-ħżiena u se jinġabru u jitqassmu dawk korretti.

Jekk inħarsu lejn kategorija B prinċipalment qegħdin nitkellmu fuq bini li huwa fiż-żona tal-iżvilupp allura l-illegalità hija anqas oneruża jew inqas gravi u tibda minn “built footprint that exceeds 50 square metres”, apparti greenhouses eċċ.  Jeżistu żewġ każijiet ta’ greenhouses within scheme għax jaf għad għandek biċċa raba’ kbira u xi ħadd jagħmel greenhouse allura ridna nkunu żguri li mhuwiex il-każ.  Kategorija B2 hija l-kreazzjoni ta’ unit separat ta’ residenza, uffiċċju, commercial retail class 6, industrial eċċ. u kategorija B3 hija l-billboard li għandu area ta’ 4 metri kwadri jew iżjed.  

Kategorija C li hija l-iżjed kategorija gravi jew serja qegħdin nitkellmu fuq dak li semmejna f’kategorija B imma li jinsab fl-ODZ allura nemmnu li l-gravità għandha tkun riflessa anke f’multa ulterjuri jew jekk inhu fil-UCA jiġifieri identifikajna ż-żewġ kategoriji li l-iżjed wieħed jipprova jipproteġi l-integrità tagħhom fejn anke niddiżinċentivaw lil dak li jkun milli jagħmel attività ta’ żvilupp illegali qabel ma jottjeni l-permess.  Imbagħad għandek il-kategoriji l-oħrajn C2, C3 u C4 li qegħdin nitkellmu fuq skavar f’area skedata li għandha importanza ekoloġika però mhux kull tip ta’ skedar imma fejn qed jaqbeż jew jeċċedi 15-il metru kwadru, id-demoluzzjoni ta’ bini skedat jew ħsara lill-historic fabric ta’ proprjetà skedata u d-dumping ta’ materjal fejn qed nitkellmu fuq art skedata jew SAC fejn il-footprint tkun qed teċċedi l-75 metru kwadru.  Ippruvajna, sabiex nottjenu l-bilanċ bejn dak li rridu nġibu tramite l-multa u anke noħolqu element ta’ ekwità qed inżidu l-multa iżjed mal-illegalità tibqa’ tippersisti biex b’hekk lil dak li jkun nippruvaw nixprunawh ħalli, l-ewwel nett, ma jagħmilx l-illegalità ...  Din, nerġa’ ngħid, ma rridux narawha in isolation.  Pereżempju, meta titkellem fuq SAC, bini skedat eċċ. irridu naraw din mal-miżura li daħħalna fil-liġi dik tal-iskeda 6 fejn ma tistax tapplika biex tissanzjona żvilupp illegali, pereżempju, f’bini skedat.  Jiġifieri meta tara l-assjem ta’ dan il-pakkett kollu, din, is-sitt skeda, imbagħad meta naslu biex niddiskutu l-major fine, l-idea dejjem tibqa’ li l-ewwel għan tagħna huwa li niddiżinċentivaw lil dak li jkun milli jagħmilha.  Jiġifieri din mhijiex a revenue generation exercise, din hija miżura li biha qegħdin nippruvaw lil dak li jkun nispjegawlu li issa mhux biss se jirċievi enforcement notice imma se jirċievi enforcement notice li se jibda jkollha magħha multa li se żżid ma’ kemm se ddum l-illegalità.  Jekk xi ħadd jinqabad li jkun għamel dik l-illegalità qegħdin nippruvaw ukoll permezz ta’ din inħajruh biex kemm jista’ jkun malajr ifittex ineħħi dik l-illegalità għax iżjed ma ddum l-illegalità l-multa iżjed se togħla.  Jekk tqablu din it-tabella mat-tabella oriġinali li kienet ġiet ippreżentata quddiem dan il-Kumitat tindunaw li l-ogħla multa l-iżjed li hija due wara ħafna ġranet, wara sena, hija l-ogħla multa li kien hemm fit-tabella oriġinali li tibda from day one jiġifieri ppruvajna nilħqu dak il-bilanċ accordingly.  

THE CHAIRMAN:  Hawn mistoqsijiet?  L-Onor. Buhagiar.  

ONOR. CHARLES BUHAGIAR:  Naħseb il-multi qed ikunu naqra ebsin fuq l-attività agrikola.  Naħseb dik taqa’ taħt kategorija C meta jkollok ODZs allura għandek min jibni greenhouse, min jibni agricultural store jew ikabbar farm …  

DR. IAN STAFRACE:  Onor. Buhagiar, li ppruvajna nagħmlu hija li kuntrarju għall-proposta oriġinali, il-każijiet fejn il-multa …

ONOR. CHARLES BUHAGIAR:  Imma hawnhekk mhux hekk tgħid.  Jekk tħares lejn il-kategorija C tara li din tgħid “Development that consists of all development covered  in Category B that is located ODZ”.  

DR. IAN STAFRACE:  Imma mbagħad għandek “except for greenhouses in category B”.  

ONOR. CHARLES BUHAGIAR:  All right, mela dik taqa’ taħt kategorija A.  

DR. IAN STAFRACE:  Li ppruvajna nagħmlu, biex nerġa’ nispjega ruħi, kien li l-każijiet fejn il-multa se tkun differenti…  Il-multa bażika hija kategorija A.  Li għamilna kuntrarju għall-ewwel proposta huwa li fejn il-multa se togħla minn kategorija A speċifikajna, allura by exception dak li ma jaqax f’kategorija B jew C se jaqa’ taħt kategorija A u allura m’għandniex għalfejn nagħmlu tabelli għax anything li ma jaqax f’kategoriji B u C awtomatikament se jaqa’ taħt kategorija A.  Dak huwa l-kunċett li ppruvajna nadottaw.  

ONOR. CHARLES BUHAGIAR:  Nerġa’ mmur għal kategorija C – “excavations in a scheduled area of ecological importance”.  Mela, jekk ikun hemm xi ħadd li jagħmel skav f’area ta’ ecological importance u jinduna u jalgħaqha mill-ewwel ma jeħel xejn multa.  Imma l-ħsara jkun għamilha.

THE CHAIRMAN:  Ejjew noqogħdu attenti hawnhekk.  Jekk ma jagħmel xejn xi tridu jagħmel wara li jkun eskavaha?  

ONOR. CHARLES BUHAGIAR:  Appuntu.  Jien qed nifhmek; ladarba jkun eskavaha jerġa’ jordomha jista’.  

THE CHAIRMAN:  Jien kelli każ, pereżempju, ta’ xi ħadd viċin it-Tarxien Temples u qala’ l-floorslabs tal-konkors u neħħa t-torba ta’ taħtu, teknikament tikkwalifika bħala excavation.  Fil-fatt dan ma niżilx, jiġifieri it was distrubed material.  Jiġifieri hemm skavar u skavar.  Onor. Buhagiar, inti kellek xi ħaġa oħra?  

ONOR. CHARLES BUHAGIAR:  Le.  Qed naqbel miegħek fil-fatt.  

THE CHAIRMAN:  Ħalli niċċara dak li konna qed ngħidu qabel.  Dawn huma għal dawk l-illegalitajiet li se jsiru għall-ewwel darba wara li tidħol fis-seħħ din il-liġi.  

DR. IAN STAFRACE:  Mhux għall-enforcements imma għall-illegalità li tkun seħħet.  

ONOR. PHILIP MIFSUD:  Il-linja tal-aħħar fejn qed jingħad “Illegalities in breach of existing enforcement notices will be considered individually and additionally” m’iniex qed nifhimha.  

DR. IAN STAFRACE:  Ħalli nispjegalek.  Jekk kellek enforcement notice li għall-grazzja tal-argument ħarġet fl-2006 talli għamilt xi ħaġa partikolari u fl-enforcement  notice ikollok miktub biex tieqaf u ma tagħmel xejn iżjed.  Jekk f’Marzu tal-2012 –nassumu li dawn ir-regolamenti jkunu daħlu fis-seħħ – din il-persuna tinqabad in breach ta’ dik in-notice – kif tafu aħna ma noħorġux notice ġdida għax dik tiġi breach ta’ notice preċedenti u tiġi maqbuda fl-istess notice li tkun ħarġet;  ovvjament ma tridx tara t-tabella waħedha imma trid taqraha mal-legal notice ukoll – minflok noħorġulha enforcement notice ġdida, f’dak il-każ noħorġulha n-notice tal-multa biss għax hija breach of existing notice.  

THE CHAIRMAN:  Ħalli inkompli l-mistoqsija tiegħi.  Mela, xi ħadd skava, forsi ma kenitx xi ħaġa ta’ barra minn hawn, tant li dehrlu li jipprova jissanzjona.  Il-proċess ta’ sanzjonar se jdumlek mill-inqas sitt xhur għax jekk hija f’UCA teħodlok sitt xhur.  X’jiġri?  Tibqa’ għaddejja l-iskaletta?  

ONOR. CHARLES BUHAGIAR:  Ma jistax jissanzjona f’każ bħal dan għax jekk hija scheduled ma jistax jissanzjona.  

THE CHAIRMAN:  Immaġina kif qed ngħid jien.  Jien kelli każ ta’ xi ħadd li ried jagħmel new drainage u u qala’ t-torba kollha.  F’daqqa wħada inqalgħu l-problemi kollha u ġew l-enforcement u waqfuh u kellna nissanzjonaw.  Issanzjonajniha imma kieku dan sar wara li daħlet fis-seħħ, il-mument li daħħalt l-applikazzjoni tas-sanzjonar x’jiġri mill-iskaletta?  

DR. IAN STAFRACE:  Hemmhekk li għamilna anke fuq suġġeriment tal-Kumitat, meta tapplika to sanction u joħroġlok il-permess, mhux ikollok refusal, se teħel il-multa li hija l-legal notice l-oħra.  Hawnhekk daħħalna provvediment li teħel jew waħda jew l-oħra, whichever is the higher.  

THE CHAIRMAN:  Id-daily fines jieqfu meta titfa’ l-applikazzjoni jew jibqgħu għaddejjin?  

DR. IAN STAFRACE:  Din se tinħadem b’mod li jekk se tiġi sanctioned se teħel…

THE CHAIRMAN:  Jibqgħu għaddejjin għall-komputazzjoni, però mhemmx direct action.

DR. IAN STAFRACE:  Imbagħad, at decision stage …

ONOR. CHARLES BUHAGIAR:  Imma din mhijiex tajba għax jiddependi minn kemm tħaffef l-awtorità biex tipproċessa …

DR. IAN STAFRACE:  Imma llum marbutin.  

ONOR. CHARLES BUHAGIAR:  Marbuta sa ċertu punt.  

DR. IAN STAFRACE:  Le, mhux sa ċertu punt.  Jekk hemm bżonn nippreżentawlkom l-istatistika.  99.9% tal-applikazzjonijiet kollha li daħlu fl-2011 ġew proċessati fid-deadlines tagħhom.  

THE CHAIRMAN:  Imma wara li jkunu għaddew xahar u nofs sakemm jiġu totalment regolari.  

DR. IAN STAFRACE:  Jekk tgħodd ix-xahar u nofs mat-12-il ġimgħa ħafna minnhom fi 12-il ġimgħa qed jiġu deċiżi.  

ONOR. CHARLES BUHAGIAR:  Il-punt li qed nagħmel jien huwa differenti.  Meta għandek site li hija skedata bħala ecological site …

DR. IAN STAFRACE:  Dik lanqas tista’ tapplika to sanction.  

ONOR. CHARLES BUHAGIAR:  Imma x’tagħmel?  

DR. IAN STAFRACE:  Trid treġġa’ kollox lura.  

ONOR. CHARLES BUHAGIAR:  Imma x’tagħmel?  Terġa’ tpoġġi l-materjal kollu f’postu?  

DR. IAN STAFRACE:  Ma tagħmilhiex in the first place.  Dak huwa l-messaġġ.  

ONOR. CHARLES BUHAGIAR:  Jien mhux hekk biss qed ngħid imma qed nistaqsi x’nistgħu nagħmlu biex nipprevenu li dan jiġri.  

DR. IAN STAFRACE:  Daħħalna provvediment fejn qed ngħidulek li lanqas tista’ tapplika biex tissanzjona.  Più di così!  

THE CHAIRMAN:  Imma kultant bħal f’dan il-każ, l-ewwel nett immaġina xi ħadd …

DR. IAN STAFRACE:  Imma f’dan il-każ li qed issemmi inti katusi biss kien hemm jew tħaffret xi trinka?  

THE CHAIRMAN:  Niżel filata u nofs għax kien se jdaħħal coach u minħabba l-head room kellu bżonn filata u nofs fil-garaxx, that was all.  Il-boundaries tagħkom tal- archaeological, pereżempju għandek it-Tarxien Temples u tagħmel radius miegħu, ma jħossuhomx, mhumiex konxji tagħhom, jiġifieri ma jkunux jafu li huma jaqgħu f’dik iż-żona.  Li hemm ir-regola li ma tistax tneħħi żewġ filati ma jkunux jafuha u allura kultant l-infringement ma jkunx konxju.  Jiġifieri ma japplikax li tgħid “tagħmilhiex” jekk dak li jkun lanqas ikun konxju li qed jagħmel infringement.

DR. IAN STAFRACE:  Li forsi nista’ nżid ukoll li, apparti li ħadna on board is-suġġerimenti li qed iressaq il-Kumitat, se nżidu miżura oħra.  Meta jinħareġ enforcement notice wieħed jista’ jappella quddiem it-tribunal, sal-lum fuq il-kuntest tal-enforcement notice u għada pitgħada kif joħorġu dawn il-legal notices wieħed ikun jista’ jappella wkoll fuq il-multa.  Jista’ jkun li jkun hemm min jgħid li l-illegalità mhux veru għamilha wara d-dħul fis-seħħ tal-legal notice jew inkella li jaqa’ taħt kategorija differenti.  Se nżidu provvediment ieħor li jekk il-bord iħoss – din hemm simili tagħha li tista’ tmur quddiem il-board of petitioners mill-multi tal-wardens – se ndaħħlu dik ukoll bħala ground of appeal.  

ONOR. MARIO DE MARCO:  Qatt m’aħna se nkopru kull ħaġa u dejjem se jkollok l-eċċezzjoni li qed issemmi l-Onor. Mugliett li se tkun qisha l-exception to the rule allura li qegħdin ngħidu hu li se nagħmlu klawsola li jekk il-bord jidhirlu li l-multa hija sproporzjonata jew se toħloq inġustizzja għandu dritt li jirrevedi dik il-multa.  Ippruvajna nkunu ġusti ma’ kulħadd mingħajr ma nnaqqsu mill-messaġġ ta’ deterrent li rridu nagħtu.  Għax fl-aħħar mill-aħħar dan huwa deterrent biex in-nies ma jaqbdux u jieħdu l-liġi f’idejhom.  

DR. IAN STAFRACE:  Jekk tippermettili, forsi nista’ nżid punt minħabba l-ipproċessar eċċ. Jekk naraw l-istatisitka tal-applikazzjonijiet li daħlu fis-sena 2011 allura minn meta bdiet tapplika l-iskeda 6, iċ-ċirkostanzi fejn bniedem ġie avvżat tramite l-iscreening letter li dak l-iżvilupp li qed tipproponi jaqa’ taħt is-sitt skeda, ma kenux bosta.  Issa jistgħu jkunu żewġ affarijiet.  M’iniex qed ngħid li l-illegalitajiet kollha waqfu, però definitely li l-messaġġ tas-saħħa tas-sitt skeda wasal u wasal b’saħħtu għax kellna sitwazzjonijiet fejn bneidem ġie avvżat tramite l-iscreening letter li l-iżvilupp li qed jipproponi hu jaqa’ taħt is-sitt skeda u reġġa’ lura qabel ma ssottometta l-applikazzjoni.  Nerġa’ ngħid, din hija waħda minn bosta miżuri, jiġifieri mhijiex l-unika miżura.  

ONOR. CHARLES BUHAGIAR:  Tas-sitt skeda, din tapplika meta jsiru l-illegalitajiet issa jew japplikaw ukoll għall-illegalitajiet li saru 30 sena ilu?  Għax ġieli japplikaw għal sanctioning fuq illegalità li saret 30 sena ilu.  

DR. IAN STAFRACE:  Is-sitt skeda hija maqsuma fi tliet kategoriji; għandek żvilupp li seħħ illegali primarjament fl-ODZ però li jrid ikun seħħ wara Mejju 2008 – u Mejju 2008 għal min jiftakar użajniha għax hija d-data tal-aħħar set ta’ aerial photos u fl-ODZ żviluppi illegali fl-aerial photos normalment taqbdu, fejn ikollna dubju u ma jinqabadx fl-aerial photo d-dubju jmur favur l-applikant u ma napplikawx is-sitt skeda – però fejn jidħol bini skedat, peress li bini skedat l-aerial photo huwa kompletament irrilevanti għax bini skedat mill-aerial photo mhux se tieħu added value, dik tapplika irrespettivament meta seħħet l-illegalità għax f’bini skedat m’għandekx evidenza li tista’ tisfidaha jew tqabbilha magħha meta dik l-illegalità effettivament seħħet.  F’każ ta’ area protetta nużaw ukoll l-aerial photos.

ONOR. PHILIP MIFSUD:  Related mal-bini skedat, kategorija C qed tgħid “the demolition of scheduled buildings.”  Jien nifhem li din hija xi ħaġa gravi u naħseb hija waħda mill-iktar, jekk mhux l-iktar irregolarità gravi, imma jekk id-demolition tkun saret, il-prinċipju tad-daily fine ma nħossux japplika għax jekk waqqajt bini skedat anke jekk se terġa’ tibnih mhux se treġġa’ lura għas-sitwazzjoni li kienet u allura qatt ma tista’ terġa’ tmur fejn kont allura nħoss li d-daily fine hija problema biex tapplikaha hemmhekk.  

DR. IAN STAFRACE:  Nerġa’ ngħid li hemm żewġ naħat biex tħares lejn il-multi.  Il-filosofija li qed nippruvaw naħdmu biha aħna hija li l-multa nesponuha, nuruha, nirreklamawha bħala mezz ta’ deterrent.  Billi bniedem waqqa’ binja skedat u jeħel daily fine li titlagħlu €20,000 jien, bħala awtorità, ma jien qed nieħu xejn.  M’iniex qed nieħu l-valur ta’ dak li jiena qed nipprova nipproteġi.  Il-multa li qegħdin nippruvaw nagħmlu hija li nirreklamawha, nuruha lin-nies u nispjegaw li jekk għandek bini skedat u waqqajtu, apparti li ma tistax tapplika biex tissanzjona, għandek il-multa ta’ kuljum.  Issa minn għaxar każijiet, jekk naqbdu disa’ minnhom li bniedem jaħsibha darba, darbtejn, tlieta qabel ma jwaqqa’ binja skedata ...  Sal-lum jirċievi enforcement notice.  

ONOR. MARIO DE MARCO:  Li naħseb qed jgħid l-Onor. Mifsud huwa li fejn xi ħaġa li tkun saret ħażina tkun irriversibbli, għandha tapplika l-major fine.  

ONOR. PHILIP MIFSUD:  Jew, pereżempju, id-daily fine tkun ekwivalenti għal sena multa.  

DR. IAN STAFRACE:  Hemm element ta’ reinstatement ukoll għax kemm f’bini skedat u anke meta jsir ċertu żvilupp illegali f’ODZ ġieli l-applikant tramite l-konsulenti tiegħu jdaħħal method statement, dan ikun parti minn ftehim li l-Malta Environment and Planning Authority (MEPA) tkun approvat u treġġa’ lura …  Issa tgħidli, waqqa’ palazz u jreġġgħu lura?  Ejjew ma mmorrux għal dawk il-każijiet, però kellna każijiet li salvajna billi daħal method statement suret in-nies u dak li jkun reġġa’ lura xi breaches li kien għamel.  Tgħidli:  Qatt se ġġibha eżatt kif kienet?  Jeżisti metodoloġija u kellna eżempji li ppruvajnihom f’dawn l-aħħar żmennijiet u naħseb li tawna riżultat sodisfaċenti.  Ma kellniex inċidenza ta’ binja sħiħa.  

ONOR. MARIO DE MARCO:  Dan huwa fejn jista’ jiġi b’mod raġjonevolament reinstated.  

THE CHAIRMAN:  Kieku jien one measure nieħu - niffriża s-site u ma jagħmel xejn iktar.  Għax xi ħadd jista’ jaqbillu li jwaqqa’ palazz għax jgħid anke jekk inħallas €50,000 fine …  

DR. IAN STAFRACE:  Però s-site hija ffriżata għax ma jistax japplika to sanction a demolition of a scheduled building, plus li normalment meta jkollna sitwazzjonijiet ta’ din l-estremità, lanqas biss noħorġu enforcement notice, we go directly for prosecution għax jekk xi ħadd għamel sfreġju inutli noqgħod nipprova ngħidlu hemm xi treġġa’ jew ma treġġax lura, what we normally do hemmhekk lanqas biss noħorġu enforcement notice, anke lum ma noħorġux enforcement notice, u allura lanqas se jkun hemm id-daily fine, normally there we go directly for prosecution.  Anke fuq suġġeriment, is-site tiġi ffriżżata għax inti ma tistax tapplika to sanction a demolition of a scheduled property.  Illum dik ma tistax tagħmilha.  

THE CHAIRMAN:  Is-Segretarju Parlamentari de Marco.  

ONOR. MARIO DE MARCO:  Mr Chairman, kif kont avvżajtek, nitlobkom tiskużawni għax illejla rrid nattendi għal ċena uffiċjali fit-8:00 p.m.  Tistgħu forsi tkomplu d-diskussjoni fl-assenza tiegħi, ovvjament hawn Dr. Stafrace u l-uffiċjali l-oħra tal-MEPA.

THE CHAIRMAN:  Onor. de Marco, kif konna diġà tkellimna, jien nixtieq li nagħmel session jew sessions ta’ dan il-Kumitat fejn niddiskutu l-environmental policy u nixtieq li tkun magħna anke biex titrasmetti l-ħsieb politiku ta’ dik il-policy.  

ONOR. MARIO DE MARCO:  Naċċetta bil-qalb kollha u nerġa’ niskuża ruħi tal-lum.  Onestament xtaqt li jekk inhu possibbli d-diskussjoni fuq din tal-multi neħilsuha għax naħseb anke l-pubbliku in ġenerali qed jippretendi li nagħlquha u naħseb li għandna r-responsabilità li nagħlquha.  Għar-rigward tal-major fines, dik hija iktar sempliċi u straight forward.  

THE CHAIRMAN:  Grazzi.  Jekk is-Sur Austin Walker u l-Perit Borg jixtiequ jiġu magħna madwar il-mejda they can join us.  

Is-Sur Austin Walker u l-Perit Alex Borg, Chairman u Director, Enforcement fl-Awtorità ta’ Malta dwar l-Ambjent u l-Ippjanar, rispettivament, ħadu posthom madwar il-mejda.

THE CHAIRMAN:  Tista’ tkompli Dr. Stafrace.  

DR. IAN STAFRACE:  Mr Chairman, kif għedt, naħseb li l-messaġġ komuni li ħadna tramite l-Kumitat kien li – at least l-impressjoni li ħadna – hemm qbil ġeneriku fuq l-element ...  Ħalli nibda mill-bottom line sempliċi li llum il-ġurnata l-ħruġ ta’ enforcement notice waħedha tilfet ħafna mill-valur tad-deterrent li bniedem jaħsibha darba darbtejn qabel ma jagħmel l-illegalità.  Din hija waħda mill-miżuri li flimkien ma’ miżuri oħra, illum il-ġurnata diġà nħossu li ħalliet riżultat on the ground.  Intom il-periti li tipprattikaw konvint li tiltaqgħu ma’ każijiet fejn anke l-multi, minkejja li l-multi llum għadhom mhumiex fis-seħħ, l-enforcement officers meta jmorru on site ġieli jheddu bil-pulit biex dak li jkun joqgħod attent għax se jkun hemm il-multi.  U kellna ħafna ċirkostanzi fejn bniedem anke meta jkun għamel illegalità ħa l-iżbriga li dik l-illegalità neħħiha.  Jiġifieri l-element  ta’ compliance llum il-ġurnata meta tara l-miżuri kollha li ttieħdu, speċjalment fejn tidħol is-sitt skeda ħassejna riżultat pożittiv ħafna.  Ma wasalniex fis-sitwazzjoni fejn bniedem ma jagħmilx illegalità u qatt m’aħna se naslu hemmhekk, però nixtieq nittrasmetti l-messaġġ li dawn il-multi żgur li mhijiex policy tal-awtorità li tarahom bħala mezz ta’ generation of revenue, żgur li mhuwiex il-każ, qatt ma kien il-każ u qatt mhu se jkun il-każ.  Dawn qed narawhom min-naħa l-oħra fejn, anke jekk wieħed jiftakar, għamilna kampanja ta’ pubbliċità meta dawn il-legal notices ħriġnihom għall-konsultazzjoni pubblika.  L-iskop tal-kampanja kien li peress li l-illegalitajiet jista’ jibda jkollhom multa ta’ kuljum jew il-major fine jekk jiġu sanctioned, ħu ħsieb li dik l-illegalità tagħmilhiex.  Naħseb jekk jirnexxillna nnaqqsu, mhux il-każijiet kollha imma persentaġġ ta’ każijiet li kien qed ikollna fejn jidħlu l-illegalitajiet, naħseb li huwa s-suċċess jew il-bilanċ li rridu nippruvaw nilħqu b’dawn il-multi.  

ONOR. CHARLES BUHAGIAR:  Ippermettili, se nerġa’ mmur fuq is-sitt skeda u nieħu eżempju li jien niltaqa’ ħafna miegħu fejn naħdem.  Ikollok persuna, bidwi, jibni agricultural store illegalment, ikun ilu mibni 20 jew 30 sena fejn hija skedata, għall-argument, ta’ archaeological importance.  Dak ma jistax jissanzjonah?  

DR. IAN STAFRACE:  Le, ma jistax jissanzjonah u nerġa’ ngħid li l-kategoriji li hemm fis-sitt skeda, l-ewwel nett il-leġislatur seta’ għażel li jgħid “applications to sanction” xejn.  Fil-każ Malti, uża prassi li teżisti f’jurisdictions oħrajn fejn illimita f’liema każijiet tista’ tapplika to sanction u f’liema każijiet ma tistax tapplika to sanction.  Is-sitt skeda, fl-opinjoni tagħna, tkopri l-każijiet estremi, fejn qegħdin nitkellmu jew fuq areas protetti jew fuq areas skedati jew fuq l-ODZs.  Jista’ jkun il-każ li bniedem kieku applika għall-permess qabel m’għamel l-illegalità, bil-policies intitolat li jieħu dak il-permess però jrid jeżisti deterrent li bniedem irid jiġi japplika għall-permess għax inkella nibqgħu fis-sitwazzjoni li bniedem jibni dik il-binja mbagħad kważi jikkostrinġi lill-awtorità …  (Interruzzjonijiet)  Jekk tinqabad fl-aerial photo ta’ 2008 tista’ tissanzjonaha.  

ONOR. CHARLES BUHAGIAR:  Jekk tkun mibnija f’area skedata u tkun mibnija qabel l-2008 tista’ tissanzjonaha.  Il-liġi mhijiex qed tiġi applikata hekk, żgur mhux minn Dr. Degaetano fl-appelli.  

DR. IAN STAFRACE:  Ħalli nispjegaw ftit.  Id-diskrepanza li kellna fl-appelli kienet li indipendentement mill-issue ta’ Mejju 2008 jew le, jekk għandek appell pendenti fuq applikazzjoni li ġiet deċiża fl-2009 u hemm appell pendenti, ittieħdet deċiżjoni li s-sitt skeda xorta tiġi applikata.  Jekk tħarsu lejn il-frequently asked questions li pubblikat l-awtorità f’Marzu ta’ din is-sena, taraw li tgħid kontra din il-pożizzjoni u bħalissa hemm anke ruling tal-MEPA board li qassamna mal-istaff kollu tal-awtorità biex il-MEPA board jerġa’ jenfasizza li l-pożizzjoni kif inhi interpretata fil-frequently asked questions, fid-domanda 20 biex ikun iktar speċifiku, hija li l-iskeda 6, apparti t-thresholds li hemm fis-sitt skeda ta’ Mejju 2008 eċċ., tapplika biss għall-każijiet li daħlu fis-sena 2011 ‘il quddiem fejn daħħalt application to sanction jiġifieri minn meta daħal fis-seħħ l-artiklu 70 u s-sitt skeda.  Każ partikolari li ġie deċiż mit-tribunal tal-appelli bħalissa qiegħed pendenti quddiem il-qorti tal-appelli ukoll u wieħed qed jistenna dawk ir-rulings biex jara jekk il-pożizjzoni tal-awtorità hijiex korretta jew il-pożizzjoi li ddeċieda t-tribunal tal-appelli hijiex korretta.  Biex insemmu eżempju żgħir, il-MEPA board kostentement ikollhom applikazzjonijiet quddiemhom ta’ qabel is-sena 2011 li jkunu to sanction li teknikament jekk daħlet fis-sena 2011 taqa’ taħt is-sitt skeda, però peress li huma applications mis-sena 2000 u lura jipproċessawhom.  Issa jekk jingħatawx peress jew le hija immaterjali.  

ONOR. CHARLES BUHAGIAR:  Jiġifieri aħna qed ngħidu ikun hemm xi ħadd – bħalissa għandi f’moħħi każ partikolari – li bena agricultural store 30 sena ilu, l-applikazzjoni daħlet fl-2006, bħalissa għaddej bl-appell għax ma nħariġix il-permess, u f’area skedata ta’ archaeological importance.  Dan ma tistax tgħidlu skont skeda 6 ma jistax jinstema’ dan il-każ.  

DR. IAN STAFRACE:  Għax aħna nemmnu li artiklu 70 u l-iskeda 6 huwa provediment proċedurali, mhuwiex provediment sostantiv, u fl-opinjoni tagħna provediment proċedurali japplika minn meta jkunu daħlu fis-seħħ.  Jien ma jistax jkun li ddeċidejtlek applikazzjoni fl-2006 u issa għax għandek appell pendenti napplikalek regola ġdida b’lura.  

ONOR. CHARLES BUHAGIAR:  Naqbel miegħek perfettament imma mhjiex qed tiġi applikata hekk.  

THE CHAIRMAN:  Hawnhekk, wieħed mill-benefiċċji ta’ dan il-Kumitat huwa li, bħalma naħseb ikollkom mal-Kamra tal-Periti, għandkom bord ma’ min tibawnsjaw…  Forsi jiena mill-inqas ħdejn dawn iż-żewġ kollegi imma hawn ftit esperjenza on the ground li tirrispekkja grassroots mhux biss ta’ żvilupp imma ukoll ta’ nies li niltaqgħu b’mod iktar wiesgħa minn forsi periti oħrajn u naħseb huwa sounding board  rilevanti ħafna.  

DR. IAN STAFRACE:  Kif tafu, kemm kollettivament kif ukoll individwalment, aħna nħajrukom li you come forward with these experiences.  

THE CHAIRMAN:  Ejjew niffokaw ftit fuq dawn id-daily fines.  

L-Onor. Philip Mifsud.  

ONOR. PHILIP MIFSUD:  Kategorija A qed tgħid “all illegal development”.  Jien nixtieq kjarifika ta’ xi tfisser din il-frażi.  Forsi tgħidli li kollox imma ħalli nikkjarifika x’qiegħed ngħid.  All illegal development ifisser anke dak li ma jkollux enforcement notice?  Ħalli ngħid għaliex.  Qed niffaċjaw sitwazzjonijiet fejn xi ħadd għandu permess approvat  illi esegwih, bnih pereżempju, japplika għall-compliance certificate imbagħad meta jiġi l-enforcement officer jiċċekkja jinduna li l-kċina hija 30 ċentimetru akbar a skapitu tal-kamra tas-sodda u jibagħtu jagħmel application.  Meta tmur tagħmel application kif kienet fuq il-permess l-antik trid turiha bil-kulur aħdar u  l-oħra trid turiha bil-kulur blu to sanction għaliex dik hija mibnija diġà u f’dak il-każ to sanction hija illegalità.  Jiġifieri dawn l-affarijiet se jaqgħu anke taħt din id-daily fine li huma frivoli u lanqas jimmeritaw enforcement notice?  

THE CHAIRMAN:  Ħalli nara jekk iniex qed nifhmek.  Jiġifieri jekk xi ħadd wara li daħlet din il-legal notice fis-seħħ japplika to sanction għal illegalità li saret wara li daħlet fis-seħħ il-legal notice u huwa u jipprova jissanzjona xi ħaġa  qisu kixef lilu nnifsu li hemm xi ħaġa llegali.  Hemmhekk l-awtorità x’se tagħmel? Kif tara applikazzjoni to sanction se twaħħallu enforcement notice?  Hux hekk hi l-mistoqsija?

ONOR. PHILIP MIFSUD:  Hekk hu.

DR. IAN STAFRACE:  Issa mbagħad forsi anke jkompli ftit il-Perit Borg.  Aħna rridu kemm jista’ ikun inkunu receptive għal dawk l-applikanti li jew minn jeddhom jew għax iħossu li pereżempju, se jbigħu l-proprjetà jersqu  huma forward u jissanzjonaw il-binja tagħhom.  U kif qed insemmi l-eżempju li semma l-Perit Mifsud, huwa eżempju ta’ illegalità ... 

THE CHAIRMAN:  Huwa validu għax xorta se jeħel il-multa fl-aħħar.  Issa ma nafx x’jaqbillu, jekk hux il-multa tad-daily jew il-multa ....

DR. IAN STAFRACE:  Illum applikazzjoni bħalma semma l-Perit Mifsud definitely tiġi deċiża fi 12-il ġimgħa.  That is definitely a simple application.  Jiġifieri anke jekk ikollha toħroġ enforcement notice – u qed ngħid “jekk” għax issa se nispjega x’se nagħmlu wkoll – id-daily fine sakemm tiġi deċiża l-application x’aktarx il-multa li se jeħel għas-sanctioning se tkun ogħla mid-daily fine, allura hemmhekk se tapplika l-major fine jew il-multa tas-sanctioning u mhux din.  Però li qegħdin nagħmlu wkoll u nistgħu anke eventwalment nippubblikawh huwa fejn se jkun hemm protokoll maħruġ mill-MEPA meta f’ċirkostanzi bħal dawn għandu jinħareġ enforcement notice jew le, għax illum il-ġurnata jinħareġ enforcement notice fil-każ li semmejt inti u m’għandux qisha konsegwenza, kienet to sanction u baqgħet to sanction, jiġifieri l-multa qisek xorta se teħilha, imma m’għandekx ta’ kuljum għaddejja.  Però f’każ bħal dak irid ikollna protokoll ċar għandhiex jew le tinħareġ enforcement notice.  U naħseb it-test li qegħdin nużaw – u dan se jkun anke f’dokument miktub –  huwa jiena f’każ bħal dan għax kabbart il-bitħa jew ċekkint il-bitħa – basta tgħaddi mil-liġi sanitarja, eċċ. –   x’added value se nieħu fil-proċess fuq xi ħadd li ġie minn jeddu applika to sanction?  Billi jien ħriġt enforcement notice x’valur iżjed se nagħti lill-proċess?  U f’każ li semmejtu m’hemm l-ebda valur. Allura hemmhekk se noħorġu anke linji gwidi ċari fejn f’ċirkostanzi bħal dawn kważi kważi enforcement notice lanqas biss għandu għalfejn jinħareġ, għaliex fil-proċess tal-ipproċessar ta’ dik l-applikazzjoni dak l-enforcement notice ma jkun qed jagħti l-ebda valur addizzjonali.  Dan again tenut kont li dawn il-multi ta’ kuljum l-awtorità mhix qiegħda tqishom  bħala xi mezz ta’ revenue generation.  Forsi l-Perit Borg jista’ jispjega daqsxejn iżjed.

IL-PERIT ALEX BORG (Director Enforcement, Awtorità ta’ Malta dwar l-Ambjent u l-Ippjanar):  Li nista’ inżid jekk huma affarijiet rivjali bħal li żidt kċina b’30cm, affarijiet li għadhom minor amendment diġà mhux noħorġu notice.

ONOR. PHILIP MIFSUD:  Hawnhekk qed jgħid “all illegal development” allura wieħed irid jiġi served l-enforcement notice.

IL-PERIT ALEX BORG:  Id-daily fine qiegħda fil-legal notice se jkun hemm enforcement notice  u fil-fatt se toħroġ biċċa oħra magħha li se tgħidlek inti għandek daily fine li qed tiġi applikata għaliha ta’ daqstant flus.  Jiġifieri għandek x’inhi l-breach, għandek xi trid tagħmel, dawk l-affarijiet li għandna diġà bħalissa u se jkollok it-tielet waħda li għandek il-fine.  Jiġifieri fejn m’hemmx in-notice mela m’hemmx il-fine.  Jekk xi ħadd għamel xi diskrepanza żgħira u ħa din il-minor amendment, la m’għandux notice żgur mhux se jħallas il-fine.  Il-bqija kif qal Dr. Stafrace, irridu noħorġu protokoll biex ikun hemm konsistenza ħalli nkunu ċerti li tinħareġ notice bl-istess mod minn kulħadd, mhux xi ħadd forsi aktar strett u xi ħadd forsi aktar laxk u kif qal Dr. Stafrace naraw x’se nieħdu iktar.  Jiġifieri jekk xi ħaġa bl-istess footprint li diġà hija approvata u li l-case officer se jgħid li għandha tgħaddi, mela x’se nirbħu billi noħorġu notice?  Jekk hija xi ħaġa addizzjonali f’dak il-każ irridu nibdew niddibattu fejn se taqta’ il-linja.  

ONOR. CHARLES BUHAGIAR:  
Qed jiġini f’moħħi każ li llum qed isir ħafna frekwenti li jkollna fis-sanctioning, pereżempju jkollok każ ta’ sanctioning minħabba building height fl-internal heights li ma jgħaddilhomx mis-Sanità u ma jkunx hemm enforcement, x’jiġri f’dan il-każ?  Ikun inbena fit-tmeninijiet jew id-disgħinijiet.

IL-PERIT ALEX BORG:  Id-daily fines mhux se japplikaw għax inbena qabel u apparti hekk imbagħad hemm il-provvedimenti ta’ artiklu 91 – li qabel kien il-51 – fejn bażikament qed ngħidu li l-affarijiet li saru qabel l-1992 huma fi scheme, m’hemmx change of use u m’hemmx change of alignment, jekk issir talba u tintlaqa’ allura n-notice tibqa’ hemm però d-directive 47 trid tiġi ffriżata.  

ONOR. CHARLES BUHAGIAR:  Jien qed ngħid hemm affarijiet li ma jiddependux fuqkom, jiddependu fuq is-Sanità.  Illum imorrulek il-bank biex jieħdu loan u ma jagħtuhomx il-loan għax mhux skont il-permess, tapplikalhom to sanction u ma jistax jissanzjona għax dan għandu 5cm nieqes mill-internal height pereżempju.  

DR. IAN STAFRACE:  Li qegħdin nippruvaw nagħmlu ovvjament konxji ta’ dawn ir-realtajiet fejn għandek l-għoli tal-bini, id-daqs tal-btieħi u ċirkostanzi simili, li ftaħna diskussjonijiet mal-awtoritajiet sanitarji għax, kif tafu, il-Liġi tas-Sanità aħna napplikawha però m’aħniex ir-regolatur tal-Liġi tas-Sanità, biex forsi wieħed isib soluzzjoni għal dawn ir-realtajiet jgħixu magħna.  Il-GSB invariably on a case by case basis ġieli anke btieħi iżgħar milli suppost japprova, ovvjament jieħu kont u tenut tas-sitwazzjoni.  Dawn il-laqgħat bejn l-awtorità u l-awtoritajiet sanitarji huma ongoing, għandna ieħor iffissat għal Diċembru biex proprjament nippruvaw insibu sitwazzjoni li nilħqu kompromessi biex wieħed jipprova jirranġa dawn is-sitwazzjonijiet.

ONOR. CHARLES BUHAGIAR:  Imma sakemm jintlaħaq dan il-kompromess u jkun hemm din id-diffikultà ta’ sanzjonar, allura dan se jkun qed jiġi applikat id-daily fine fuq infringement bħal dak?  

IL-PERIT ALEX BORG:  Jiddependi.  Jekk ikun qed isir wara li tidħol il-legal notice –ħafna minn dawn il-każijiet huma każijiet relattivament antiki – allura d-daily fine ma tgħoddx.  Id-daily fine se tgħodd fuq illegalitajiet li jsiru wara li tidħol il-legal notice.  

ONOR. CHARLES BUHAGIAR:  Jiġifieri dawn li bnew fil-passat ma tkunx qed tapplika d-daily fine għalihom. 

THE CHAIRMAN: Għandi xi ħaġa żgħira xi ngħid, imma nixtieq nagħlaq din id-diskussjoni fuq id-daily fines biex forsi nħallu nofs siegħa ċans għal fuq il-major fines.  

ONOR. PHILIP MIFSUD:  Jien xtaqt infakkar xi ntqal fil-laqgħat preċedenti. Jiena niftakar li min-naħa tal-awtorità kien intqal li l-onus hu fuq il-MEPA li tipprova li l-illegalità saret wara d-dħul fis-seħħ tal-legal notice.  Hux hekk?

DR. IAN STAFRACE:  Mhux hekk biss imma huwa l-onus tal-awtorità li l-ewwel nett tipprova li hija llegali għax hi ħarġitha l-enforcement notice u li seħħet wara d-dħul fis-seħħ tar-regolamenti.  Jiġifieri hekk kienet u hekk għadha.  

THE CHAIRMAN:  Ippermettuli nagħmel suġġeriment żgħir.  Rigward it-tielet scaletta – għandna l-ewwel scaletta li huma nil imbagħad it-tieni scaletta u t-tielet scaletta – nistgħu l-perjodu tagħha ntawluh ftit, jiġifieri minn 150 ġurnata nġibuh għal 180 ġurnata?  Ovvjament imbagħad ikunu jridu jinbidlu ta’ wara.  Qed ngħid dan għax 180 ġurnata jqarribna ħafna lejn is-sitt xhur ta’ meta applikazzjoni tkun determinata allura jien sakemm applikajt biex nissanzjona forsi nibqa’ sat-tieni scaletta.  

DR. IAN STAFRACE:  Ma naħsibx li għandu jkun hemm problema.

ONOR. PHILIP MIFSUD:  Hemm xi ceiling li tasal għalih?  Għaliex inkella nistgħu niffaċjaw sitwazzjonijiet redikoli.  Kategorija C l-ewwel sena għandek €15,000 imbagħad għandek €18,300 kull sena.  Jekk dawn se jibqgħu telgħin niffaċċjaw sitwazzjoni bħalma kellna riċenti tal-VAT.  

IL-PERIT ALEX BORG:  Imma għalfejn m’għandhomx jippruvaw isibu soluzzjoni?  Għalfejn għandhom jibqgħu jgawdu l-illegalità?

DR. IAN STAFACE:  Il-problema tal-capping hija xabla b’żewġt ixfafar, minn banda trid tilħaq element ta’ ġustizzja – u hawnhekk naqbel miegħek – però mill-banda l-oħra lanqas trid tagħti prezz l-illegalità.

THE CHAIRMAN:  Ħalli nagħmel mistoqsija legali.  Immaġina li missieri għamel xi ħaġa llegali li tinqabad b’dawn id-daily fines, ma tax kas, għaddiet sena u nofs bdiet takkumula u missieri miet.  Il-werrieta se jirtu dan.  Għandek il-bickering tal-werrieta, ma tafx min se jieħu l-wirt u nistgħu allura minħabba din il-problema li tisplodi l-werrieta se jkunu ffaċjati b’time bomb kerha.  Tista’ tiġri din.

DR. IAN STAFRACE:  Tista’ tiġri però mhijiex sitwazzjoni unika għall-MEPA din, fis-sens li kull fejn għandek sitwazzjoni ta’ multa amministrattiva l-kriminal imut mal-persuna, jiġifieri piena ta’ reat kriminali tieqaf mal-persuna.  Però jista’ ikollok dawk it-tip ta’ ċirkostanzi.  Nerġa’ ngħid li l-problema tal-capping hija li tkun qed tagħti prezz l-illegalità.

ONOR. PHILIP MIFSUD:  Diġà qed nagħtu prezz.

THE CHAIRMAN:  Li qed jgħidlek l-Onor. Philip Mifsud ma jistax ikollok sitwazzjoni reali fejn owners jew werrieta ta’ proprjetà jagħmlu xi applikazzjoni  biex il-multa tkun iffriżata sa dak l-istadju sakemm pereżempju, issue ta’ taqsim ta’ proprjetà tiġi riżolta?  Pereżempju, jekk hemm ġlieda sħiħa fuq il-qsim tal-proprjetà min se jieħu fuqu l-onus li jirranġaha?  Kieku jien kont l-avukat tagħhom ngħid għallinqas nagħmel applikazzjoni lill-MEPA fejn niffriża l-multa sa dak iż-żmien sakemm jirriżolvu l-issue.   Għax naħseb hija sfortuna li tiret dik il-problema kollha.  

ONOR. PHILIP MIFSUD:  F’dak il-każ ikollok tirrinunzja għaliha!

IS-SUR AUSTIN WALKER (Chairman, Awtorità ta’ Malta dwar l-Ambjent u l-Ippjanar):  Jiġifieri fl-opinjoni tagħkom hija li għandu jkun hemm perjodu massimu ta’ ħames snin u ma teċċedix il-ħames snin?

THE CHAIRMAN:  Jien qed ngħid forsi jkun hemm xi każi straordinarji fejn xi ħadd jista’ japplika lill-MEPA biex tiffriża l-multa sa dak il-ħin sakemm tiġi riżolta pereżempju, ma nafx xi jkunu, minbarra l-qsim ta’ proprjetà minbarra wirt ma nafx x’jistgħu jkunu ikar.

ONOR. CHARLES BUHAGIAR:  Kelli każ ta’ xi ħadd li mar il-ħabs.

DR. IAN STAFRACE:  Din m’għandhiex konsegwenzi li jekk ma tħallasx il-multa tista’ issarrafha fi priġunerija.  Li forsi  nistgħu nikkunsidraw – I’m thinking aloud –  hija li dak ir-rimedju li ntroduċejna li tista’ tappella quddiem it-Tribunal u titlob it-Tribunal jirrikonsidra l-multa peress li hija disproportionate, etc., nagħmlu rimedju ad hoc fejn ma jkunx sar appell fit-terminu tal-enforcement notice, tagħmel petition lit-Tribunal u t-Tribunal jiddeċiedi jekk għandux jissospendi l-multa, inaqqasha, jirrevediha or whatever.  Forsi ndaħħlu dak il-provvediment.

ONOR. PHILIP  MIFSUD:  Jien ma tantx naqbel għax din se tkun xi ħaġa suġġettiva, jiġifieri għad-diskrezzjoni ta’ xi ħadd u inti u jiena nistgħu niddeċiedu differenti.

THE CHAIRMAN: Ma nistgħux nelenkaw iċ-ċirkostanzi straordinarji kollha.

ONOR. PHILIP MIFSUD:  Għalhekk naħseb li għandu jiġi kkonsidrat xi forma ta’ ceiling li ma jkunx baxx. Jien kelli f’moħħi għaxar snin u ċ-chairman semma ħames snin, imma mbagħad naħseb wara numru ta’ snin jintilef l-iskop għax l-iskop tad-daily fine huwa li inti kemm jista’ ikun treġġahielu lura, imma mbagħad jekk għaddew għaxar snin wieħed irid jaħseb f’soluzzjoni differenti.

IL-PERIT ALEX BORG:  Imbagħad jekk jakkumulaw ċertu ammont ta’ flus jistgħu jibdew il-proċeduri legali ta’ sekwestru u kollox.  Jiġifieri jekk din il-kamra tqum €10,000 u lilna jrid jagħtina €10,000 ...

THE CHAIRMAN:  Imma naħseb hemm id-direct actions.

IL-PERIT ALEX BORG:  Direct actions jittieħdu xorta, imma fi kwalunkwe xi ħadd għandu jagħti lill-MEPA – issa jekk hux għal dan il-każ jew għal kwalunkwe każ ieħor – jinfetħu proċeduri legali u jistgħu jibdew proċeduri ta’ sekwestru.

THE CHAIRMAN:  Meta jidħlu d-daily fines at what stage tgħid jiena xbajt nistenna u se ndaħħal id-direct action?  

IL-PERIT ALEX BORG: Din mhijiex se tinfluwenza meta tittieħed direct action għax id-direct action tista’ tittieħed at any stage.

ONOR. PHILIP MIFSUD:  Jiġifieri l-queue tad-direction mhuwiex first come first served!
IL-PERIT ALEX BORG:  Id-differenza hi li d-direct action li hemm bħalissa peress li hemm ħafna, min qiegħed hemmhekk sakemm naslu għal fuqu qed igawdi.  

IS-SUR AUSTIN WALKER:  Is-suġġeriment li possibbilment jekk id-daily fine tasal mal-massimu tal-major fine li hija l-€50,000, allura hemmhekk tieqaf.  

ONOR. PHILIP MIFSUD:  Jien naqbel.

DR. IAN STAFRACE:  Nagħmlu capping fuqha sa massimu ta’ €50,000  u ma noqogħdu noħolqu l-ebda provvediment.

IS-SUR AUSTIN WALKER:  L-unika problema li nara biss tad-daily fine li tillimitaha, jekk it-tgawdija jew il-benefiċċju li se jieħu minn illegalità jekk se jdaħħal minnha iktar minn €50,000, allura possibbilment ma jkunx worth it li jreġġagħha lura, però huma każi estremi.

THE CHAIRMAN: Ħalli nagħlqu d-diskussjoni fuq id-daily fines hawnhekk.  Jekk se tiktbu xi protokoll mhux se nagħmlu diskussjoni, imma ċċirkolawulna u aħna bejnietna nagħtukom suġġerimenti bil-miktub, però mingħajr diskussjoni.  

Ngħaddu issa għall-major fines.

DR. IAN STAFRACE:  Il-major fines kuntrarju għad-daily fines, speċjalment għalikom il-periti, mhuwiex kunċett ġdid, jiġifieri llum il-ġurnata inti tapplika to sanction  u teħel il-multa.  Li qegħdin nagħmlu issa huma żewġ affarijiet.  Tramite l-emendi li kienu daħlu fis-sena 2001 is-ceiling ta’ kemm tista’ tkun il-multa kienet telgħet minn Lm1,000 dak iż-żmien għal Lm10,000, però dak il-provvediment qatt ma ddaħħal fis-seħħ.  Jiġifieri llum teknikament l-ogħla multa li tista’ teħel hija ta’ Lm1,000, ċioè €2,300 fejn ikun hemm illegalità.  X’qegħdin nagħmlu b’din il-legal notice?  Fl-att il-ġdid dak l-Lm10,000 li qatt ma daħal fis-seħħ issa tela’ għal €50,000, jiġifieri l-Lm10,000 jammontaw għal madwar €23,000, issa tellajnih għal €50,000.  B’dan il-legal notice qegħdin nagħmlu żewġ affarijiet.

THE CHAIRMAN:  Diġà qiegħed €50,000 jew qed ikun propost €50,000 hawn?

DR. IAN STAFRACE:  Fl-att qiegħed €50,000 imma għadu ma daħalx fis-seħħ.  Mela f’din il-legal notice se ndaħħlu fis-seħħ il-capping għal €50,000, imbagħad se nagħmlu wkoll skeda ta’ kif dak il-€50,000 jista’ jinħadem.  Sal-lum jeżisti qisu an internal protocol li f’każ ta’ major fine teħel €2,300 u f’każ ta’ simple fine jeżisti forma ta’ computation li kważi hija interna għall-awtorità.  B’din, li qegħdin nagħmlu huwa li fl-iskeda daħħalna kif anke għandha tinħadem il-fine, issa aħna nsejħulha major fine, imma fil-fatt mhi major fine xejn.  Dan huwa l-mod kif jinħadmu l-multi meta bniedem japplika to sanction u jingħata permess biex jiġi sanctioned u minflok qgħadna noħolqu kategoriji ġodda ppegjajniha mad-Development Payment Fee (DPF).  Mela fid-DPF inti diġà għandek categorization ta’ x’jitħallas DPF skont it-tip tal-iżvilupp u l-multa minflok qgħadna noħolqu kategorija oħra biex nevitaw ħafna kategoriji, għedna mela jekk inti se tapplika to sanction għal dan it-tip ta’ żvilupp se teħel, tkun diġà ħallast id-DPF u l-multa se tinħadem mid-DPF times ta’ percentage skont it-tip ta’ illegalità.  U b’hekk inħossu li la tkun ħloqt kategorija oħra, id-DPF fih innifsu diġà fih element diskriminatorju għaliex ivarja bejn żvilupp u ieħor u miegħu amplifikajna l-persentaġġ oltre li jrid jitħallas bħala multa.  Again din hija intiża kemm għall-element tad-deterrent, però wkoll sabiex anke hemm barra wieħed ikollu s-sodisfazzjon u jaf kif il-multa tiegħu nħadmet mhux tinħadem fuq skrivanija u ħadd ma jaf eżattament kif wieħed wasal għall-computation tagħha.

ONOR. CHARLES BUHAGIAR:  Sal-lum għandna  a major fine and a minor fine.  Il-minor fine se tibqa’?

DR. IAN STAFRACE: Jekk wieħed jara l-iskedi, li għamilna I just take you through.  L-iskeda C hija minor offences €150 u hemm imbagħad id-definizzjoni.  Ħalli  nispjega l-ħsieb li kellna warajha.  Prinċipalment l-iżjed żewġ skedi importanti huma l-A u l-B. Jekk nibdew minn kategorija A naraw li hemm “development not in accordance with a development permission or not according to official alignment”.  Mela schedule A hija fejn int għandek permess u ma mxejtx miegħu, jiġifieri mhux bnejt bla permess.  Jekk l-iżvilupp huwa within scheme għandek kif jinħadem skont id-DPF, jekk l-iżvilupp huwa fl-ODZ il-multa togħla.  Again huwa maħdum mad-DPF, jiġifieri jekk għall-grazzja tal-argument għamilt żvilupp ġo ODZ mhux skont il-permess, jekk id-DPF huwa inqas minn €1,000 se tħallas €300 + 400% tad-DPF,  minimu ta’ €100.  

ONOR. CHARLES BUHAGIAR:  Suppost ikun hemm applikazzjoni li tkun saret ħames snin ilu u tiġi sanzjonata issa, fuq liema DPF jinħadem?  

DR. IAN STAFRACE:  Aħna hawnhekk qed nirriferu għad-DPF li inti ħallast mal-applikazzjoni.  

ONOR. CHARLES BUHAGIAR:  Jiġifieri d-DPF ta’ ħames snin ilu.

DR. IAN STAFRACE:  Dak huwa d-DPF, dak li inti ħallast mal-applikazzjoni.  

ONOR. CHARLES BUHAGIAR: Jiġifieri mhux jiġi revedut b’DPF according to today’s rates u ssir il-multa accordingly.

DR. IAN STAFRACE:  No.  
ONOR. PHILIP MIFSUD:  Dan li qed jingħad hawn bażikament nista’ inġib l-istess eżempju li ġibt ftit tal-ħin ilu.  Jiġifieri jekk id-development not in accordance with a development permission, ikun hemm ħafna affarijiet trivjali li jkunu not in accordance with a development permission.  Allura se tkun qed tapplika din it-tip ta’ multa?

DR. IAN STAFRACE:  Ħu l-eżempju li semmejt inti ta’ bniedem li bena dik il-kċina ikbar.  Jekk dik għamilha through a minor amendment ....

THE CHAIRMAN:  What is a minor offence?

DR. IAN STAFRACE:  A minor offence aħna nallaċjawha mad-definizzjoni anke li teżisti fil-legal notice 514 tal-minor amendment.  Mela jekk inti se tagħmilha b’minor amendment illum tħallas id-DPF mal-minor amendment plus li se teħel multa ta’ €150 għal dik iċ-ċirkostanza.

ONOR. PHILIP MIFSUD:  Jiġifieri dak li jikkwalifika b’minor amendment huwa meqjus bħala a minor.  Hawnhekk nixtieq nagħmel parentesi żgħira għax fl-opinjoni tiegħi hemm anomalija – anke jekk hija żgħira imma naħseb hija ftit inġustizzja – għax jekk jien nista’ napplika by Development Notification Order (DNO) anke biex nirregolarizza xi ħaġa ....

DR. IAN STAFRACE:  Qed nitolbuk tagħmel minor amendment.

ONOR. PHILIP MIFSUD:  Imma l-fees mhumiex l-istess.  

DR. IAN STAFRACE:  Point taken.  Aħna x’għamilna?  Meta għedna li jekk għandek permess li għadu validu għamel il-minor amendment u tmurx bid-DNO, l-iskop ma kienx la minħabba l-fees u ma kien xejn ħlief li la għad għandek permess pendenti jkun hemm iżjed trail u emenda lilu; għat-tracking.  Issa rriżultat din l-anomalija – tgħidli wieħed seta’ jinduna qabel – u hemm żewġ anomaliji żgħar oħra li hemm żvilupp li jgħaddi permezz ta’ DNO, però jekk tinterpreta ċertu klawsoli tal-minor amendment teknikament ma jgħaddix bil-minor amendment.  Peress li d-direzzjoni dejjem kienet ċara li b’dik il-miżura aħna ma ridna noħolqu l-ebda ostaklu biex bniedem jirregolarizza, bħalissa qed nagħmlu emenda għal-legal notice 514 biex inġibuha żgura u netta u anke fejn jidħlu l-fees biex dak li jkun, veru ma marx through a DNO imma mar through a minor amendment, però ma sofra l-ebda financial burden jew xi forma ta’ preġudizzju differenti milli kieku mar b’DNO and we are aligning the two systems għax dejjem hekk kienet l-intenzjoni.  

ONOR. CHARLES BUHAGIAR: Ħalli nikkjarifika punt żgħir.  Id-DPF il-ġdida minn meta bdiet tgħodd?  Minn din is-sena?

DR. IAN STAFRACE:  Mis-17 ta’ Lulju tal-2010.

THE CHAIRMAN: U meta ngħidu d-DPF hija d-DPF biss mhux id-DPF plus l-Environmental ....
DR. IAN STAFRACE:  No, DPF biss.

THE CHAIRMAN:   Ejjew niffukaw id-diskussjoni.  Jiena naħseb hawnhekk l-issue hija jekk naqblux mal-quantums.  I think we have to take them one by one  u  ngħidu “dawn” narawhom tajbin u “dawn” ma narawhomx tajbin.  Naħseb dik hija d-diskussjoni li tista’ issir fuq dawn.  Il-kategoriji diġà jeżistu.

DR. IAN STAFRACE:  Il-kategoriji se nużaw l-istess categorization li teżisti fil-legal notice tad-DPF, jiġifieri għalhekk ippegjajnih mad-DPF.  

THE CHAIRMAN:   Offences A,B,C u D jeżistu jew qed jidħlu ġodda?

DR. IAN STAFRACE:  Le, dawk se jkunu fil-legal notice.  If I may take you through A and B.  Schedule A hija fejn kellek permess u ma mxejtx miegħu, schedule B hija fejn inti għamilt żvilupp bla permess fejn allura ż-żieda fuq il-multa hija ikbar minn każ fejn inti kellek permess u ma segwejtux.  

THE CHAIRMAN:  Kellek żvilupp bla permess u ppruvajt tissanzjonah totalment wara, ipprovajt u ma pprovajtx.

IS-SUR AUSTIN WALKER:  Is-sanzjonar mal-approvazzjoni.  Dawk il-fees jidħlu meta inti qed tingħata permess.  Jiġifieri m’hemmx każ ta’ sanzjonar li mhuwiex sanzjonar.  

THE CHAIRMAN:  Għandek id-daily fine għaddejja.

ONOR. PHILIP MIFSUD:  Jien naħseb li b’regola ġenerali l-ewwelnett ngħid pereżempju jekk naqbad l-ewwel każ €300 plus 200% of the DPF with a minimum of €100.  €100 mhuwiex il-fine, huwa €100 l-assumed DPF.  Hekk jew mhux hekk?

DR. IAN STAFRACE: Jiġifieri t-€300 plus il-€100.

ONOR. PHILIP MIFSUD:  Jiġifieri l-minimum fine hemmhekk hija ta’ €500.

DR. IAN STAFRACE:  Iva, hekk hu.

THE CHAIRMAN:  Għandek DPFs li huma €100?  

DR. IAN STAFRACE:  Jekk nistgħu nieħdu eżempju sempliċi ħu l-category schedule A, l-ewwel kategorija, agħmilha ħallast inti DPF ta’ €1,000, allura se tapplika l-ewwel tip ta’ multa.  Għandek €2,300.

ONOR. PHILIP MIFSUD:  Jiġifieri din hija bejn €500 u €2,300.

ONOR. CHARLES BUHAGIAR:  Se teħel €2,300 għax not according to official alignment, għax ma bnejtx mal-alignment jew għax m’applikajtx għall-alignment?

ONOR. PHILIP MIFSUD:  Le, m’applikajtx għall-alignment hija kategorija D.

DR. IAN STAFRACE:  Dik hemm multa għaliha, li bnejt mingħajr alignment.

ONOR. CHARLES BUHAGIAR:  Jien ma naħsibx li tista’ tissanzjonaha la ħriġt barra mil-linja.  

DR. IAN STAFRACE:  Trid tagħmel PC application imbagħad tagħmilha to sanction.
THE CHAIRMAN:  Jiena personalment għandi ftit riżervi, imma ma tantx għandna ħin u fit-8:00 p.m. se jkolli nieqaf.  Naħseb li għandna bżonn ta’ ftit iktar diskussjoni fuq din.  

ONOR. CHARLES BUHAGIAR: Jiena naħseb li għandna bżonn ta’ ftit iktar diskussjoni  għax schedule B hija tal-biża’.  

DR. IAN STAFRACE:  Imma dik fejn jidħol żvilupp bla permess.

ONOR. PHILIP MIFSUD:  Jiena naħseb li dik għandha tkun tassattiva.

ONOR. CHARLES BUHAGIAR:  Pereżempju extension ta’ flat.  Jekk ikollok flat  u testendih iżżidlu kamra, dik il-parti bla development permission  taħt din taqa’?

DR. IAN STAFRACE:  Jekk inti kellek permess biex tibni flat naħseb dik tiġi development not in accordance with a development permission.

ONOR. CHARLES BUHAGIAR:  Mhux without permission.

DR. IAN STAFRACE:  Jekk inti kellek permess ta’ flat  u żidt miegħu jiġi not in accordance with a development permission.  Fil-fatt anke l-enforcement li noħorġulek ikun li bnejt appartament mhux skont il-pjanti approvati ....

THE CHAIRMAN:  Kellek permess jiġifieri waqt il-ħames snin li l-permess huwa validu? 

DR. IAN STAFRACE:  Jekk hemm bżonn wieħed jiċċaraha.  Kategorija B mhijiex intiża għall-każijiet li semma l-Perit Buhagiar u jekk hemm bżonn wieħed jikkjarifikaha, jikkjarifikaha.  Aħna fil-category B li konna qegħdin naraw li tfaċċa xi ħaġa kompletament bla permess.

ONOR. CHARLES BUHAGIAR:   Pereżempju, każ f’Buġibba fejn ikun hemm xi ħadd li bena flat fil-fond u qasmu fi tnejn, dak x’jiġi?

ONOR. PHILIP MIFSUD:  Not in accordance to permit.

THE CHAIRMAN:  Nixtieq li xi darba nagħmlu ftit diskussjoni wara li tgħaddi din dwar jekk hemmx xi metodu ieħor kif dawn jistgħu jiġu regolarizzati.  Naf li l-MEPA hija receptive għax kellna ftit informal talk fuq din l-issue, però nagħmlu diskussjoni apparti.   

Id-diskussjoni fuq il-major fines għadha miftuħa u d-diskussjoni fuq id-daily fines hija magħluqa.   Ms. Brincat jekk jogħġbok ħu nota ta’ dik li għedna li meta jagħmlu protokoll se jgħaddihulna għall-kummenti tagħna, imma mhux se jkun hemm diskussjoni.

IL-PERIT ALEX BORG:  Fil-każ ninfurmawkom dwar meta ma jitwaħħlux permit notices u meta ma jiġux sottomessi l-commencement notices.  

THE CHAIRMAN:  Mhux id-D dik?  Hawnhekk qiegħda.  Rajniha.  

IL-PERIT ALEX BORG:  Dik jekk m’iniex sejjer żball tal-permit notice li twaħħal on site għax għaddiet mill-enforcement u jkollna ħafna issues ta’ nies li riedu enforcement notice għax ma twaħħlitx notice, allura naħseb iktar sempliċi li jkun hemm fine.

THE CHAIRMAN:  Jien għandi diffkultà waħda fejn hemm “to obtain a completion certificate” u hemm multa ta’ €1,500.  X’jiġifieri m’ottjenejtx il-compliance?  

DR. IAN STAFRACE:  Ħalli  nibdew mill-ewwel waħda tal-commencement notice.  Il-commencement notice bħalissa qegħdin naħdmu f’sitwazzjoni biex nippruvaw nirrivempjaw is-sitwazzjoni tal-commencement notices u tal-compliance certificates u mexjin fuq proċess għaliex dawn huma żewġ għodod importanti li maż-żmien qishom ġew devalued.  Aħna nemmnu li jekk ikollok condition fil-permess li tgħidlek li qabel ma tibda topera jrid ikollok compliance certificate, trid tiġi u ġġibu dak il-compliance certificate.

ONOR. PHILIP MIFSUD:  Hemm applications li ma jirrikjedux dan.

DR. IAN STAFRACE:  Jekk ma tirrikjedix compliance certificate mhux se nwaħħlek multa għax ma ġibtx il-compliance certificate!
THE CHAIRMAN:  Għax jekk ma ġġibx il-compliance certificate f’xi ħaġa normali, dak li jkun diġà ippenalizzat għax ma jistax iġib id-dawl, l-ilma, eċċ.  Però jekk hija kundizzjoni għal użu ulterjuri .....

DR. IAN STAFRACE:  Ħalli nġib eżempju.  Ħareġ permess għall-kumpless ta’ uffiċini jew għal estensjoni tal-uffiċini u hemm condition tal-KMPD jew tal-fire and safety li ngħidu li qabel you bring the building into operation irid ikollok il-fire and safety report certified li kollox ġie stallat in place u ma jiġix iġiblek il-compliance certificate u tmur u ssib l-uffiċini up and running.  Jiġifieri għal dawk l-eventwalitajiet qegħdin naraw.  F’appartament normali tridu compliance certificate biex iġġib id-dawl u l-ilma.

THE CHAIRMAN:  Failure to obtain a completion certificate meta dan huwa kundizzjoni speċifika tal-permess.   Nirringrazzjakom u naġġorna l-laqgħa għal data li tiġi komunikata aktar tard.

Fit-8:08 p.m. il-Kumitat aġġorna.

